
Član 2. 

(Dopuna člana 9.) 

U članu 9. iza stava (3) dodaje se novi stav (4) koji glasi: 

"(4) U svrhu funkcionisanja organa državne službe 

rukovodilac može na prijedlog rukovodioca organizacione 

jedinice rješenjem imenovati državnog službenika 

odnosno namještenika za obavljanje poslova drugog 

radnog mjesta za vrijeme korištenja godišnjeg odmora.". 

Član 3. 

(Novi član 13a.) 

Iza člana 13. dodaje se novi član 13a. koji glasi: 

"Član 13a. 

(Godišnji odmor i prava savjetnika nosioca funkcije) 

(1) Savjetnik nosioca funkcije ima pravo na godišnji odmor u 

trajanju od 30 dana u jednoj kalendarskoj godini u skladu 

sa zakonom. 

(2) Na savjetnike nosioca funkcije primjenjuju se prava 

propisana odredbom člana 48. Zakona o državnoj službi 

Kantona Sarajevo ("Službene novine Kantona Sarajevo", 

br. 31/16, 45/19 i 6/25).". 

Član 4. 

(Izmjena člana 16.) 

U članu 16. u stavu (1) riječi: "rođenja djeteta" zamjenjuju 

se riječima: "porođaja supruge". 

Član 5. 

(Izmjena člana 24.) 

U članu 24. stav (1) tekst: "br. 31/16 i 45/19" zamjenjuje 

se tekstom koji glasi:" br. 31/16, 45/19 i 6/25". 

Član 6. 

(Dopuna člana 25.) 

U članu 25. u stavu (2) iza tačke e) dodaje se nova tačka f) 

koja glasi: 

"f) Poslovi helikopterske jedinice koja organizaciono 

pripada Ministarstvu unutrašnjih poslova Kantona 

Sarajevo, sa sljedećim radnim mjestima: 

1) šef Helikopterske jedinice; 

2) stručni savjetnik za održavanje letjelice; 

3) viši referent-vođa pilotskog tima; 

4) viši referent-pilot helikoptera; 

5) viši referent-aviomehaničar i operator.". 

Član 7. 

(Stupanje na snagu) 

Ovaj pravilnik stupa na snagu narednog dana od dana 

objavljivanja u "Službenim novinama Kantona Sarajevo". 

Broj 01-9-04-3273/26 

01. septembra 2026. godine 

Ministar 

Admir Katica, s. r. 

 

Na osnovu člana 21. stav (2) tačka e) Zakona o 

unutrašnjim poslovima Kantona Sarajevo ("Službene novine 

Kantona Sarajevo", br. 1/16, 26/19, 31/19, 39/20 i 18/26), čl. 

38. i 47. Zakona o plaćama i naknadama u organima vlasti 

Kantona Sarajevo ("Službene novine Kantona Sarajevo", br. 

5/19, 40/22 i 6/25) i odredbi Kolektivnog ugovora za državne 

službenike i namještenike u organima državne službe Kantona 

Sarajevo ("Službene novine Kantona Sarajevo", br. 15/26), 

ministar unutrašnjih poslova Kantona Sarajevo donosi 

PRAVILNIK 
O IZMJENAMA I DOPUNAMA PRAVILNIKA O 

PLAĆAMA I NAKNADAMA DRŽAVNIH SLUŽBENIKA 

I NAMJEŠTENIKA MINISTARSTVA UNUTRAŠNJIH 

POSLOVA KANTONA SARAJEVO I UPRAVE 

POLICIJE MINISTARSTVA UNUTRAŠNJIH POSLOVA 

KANTONA SARAJEVO 

Član 1. 

(Izmjena i dopuna člana 6.) 

(1) U Pravilniku o plaćama i naknadama državnih službenika 

i namještenika Ministarstva unutrašnjih poslova Kantona 

Sarajevo i Uprave policije Ministarstva unutrašnjih 

poslova Kantona Sarajevo ("Službene novine Kantona 

Sarajevo, br. 4/22, 8/22, 21/22, 46/22, 28/24, 47/24 i 

15/25) u članu 6. stav (5) mijenja se i glasi: 

"(5) Ministar Ministarstva unutrašnjih poslova Kantona 

Sarajevo (u daljem tekstu:ministar), odnosno policijski 

komesar Ministarstva unutrašnjih poslova Kantona 

Sarajevo (u daljem tekstu: policijski komesar), će na 

prijedlog nesposrednog rukovodioca, donijeti rješenje 

kojim se osnovna plaća državnog službenika ili 

namještenika uvećava za procenat do 20% za period u 

kome, pored poslova svog radnog mjesta, privremeno 

obavlja i poslove drugog radnog mjesta, pod uslovom da 

ispunjava propisane uslove za obavljanje poslova radnog 

mjesta.". 

(2) Iza stava (7) dodaju se novi st. (8), (9), (10) i (11) koji 

glase: 

"(8) Rukovodilac organa državne službe može, na prijedlog 

neposrednog rukovodioca, donijeti rješenje kojim se 

osnovna plaća državnog službenika uvećava za procenat 

do 20% za period u kojem, pored poslova svog radnog 

mjesta, privremeno obavlja dodatne poslove koji nisu 

sistematizovani aktom o unutrašnjoj organizaciji, a koji ne 

predstavljaju redovne poslove radnog mjesta na koje je 

raspoređen, ukoliko priroda tih poslova odgovara stručnoj 

spremi i radnom iskustvu državnog službenika ili 

namještenika i ukoliko obavljanje tih poslova proizilazi iz 

potreba procesa rada organa. 

(9) Rješenje iz st. (5) i (8) ovog člana mora sadržavati opis 

poslova koji se privremeno obavljaju, procenat 

uvećavanja osnovne plaće i period za koji se uvećavanje 

odobrava. 

(10) Kada državni službenik ili namještenik privremeno 

obavlja poslove drugog radnog mjesta, rješenje iz stava 

(5) ovog člana donosi se za svaki mjesec pojedinačno. 

(11) Izuzetno od stava (1), rješenje se može donijeti za period 

u kojem državni službenik ili namještenik obavlja 

poslove, a najduže do donošenja rješenja o prestanku 

njihovog obavljanja.". 

Član 2. 

(Izmjena člana 7.) 

Član 7. stav (1) mijenja se i glasi: 

"Osnovna plaća državnog službenika i namještenika 

povećava se za 0,6 % (minuli rad), za svaku započetu godinu 

staža osiguranja, s tim da ukupno povećanje ne može biti veće 

od 24%.". 

Član 3. 

(Izmjena i dopuna člana 9.) 

(1) U članu 9. u stavu (2) tekst:"od 5% do 20%" zamjenjuju 

se tekstom: "od 5% do 50%". 

(2) U stavu (2) iza tačke e), dodaje se nova tačka f) koja glasi: 

"f) za radna mjesta utvrđena članom 25. stav (2) tačka f) 

Pravilnika o radnim odnosima državnih službenika i 

namještenika Ministarstva unutrašnjih poslova 

Kantona Sarajevo i Uprave policije Ministarstva 

unutrašnjih poslova Kantona Sarajevo u iznosu od 

50% osnovne plaće.". 

Član 4. 

(Izmjena člana 10.) 

Član 10. mijenja se i glasi: 

"Član 10. 

(Naknada za ishranu tokom rada) 

(1) Državni službenik i namještenik ima pravo na novčanu 

naknadu za ishranu u toku rada (topli obrok) u visini 1% 

prosječne neto plaće isplaćene u Federaciji Bosne i 

Hercegovine po zadnjem objavljenom statističkom 

podatku. 

(2) Naknada za vrijeme provedeno na radu iz stava (1) ovog 

člana neće se obračunavati za vrijeme odsutnosti s posla, 

po osnovu bolovanja, porodiljskog odsustva, godišnjeg 

odmora, plaćenog ili neplaćenog dopusta i drugog 

odsustva s posla po odobrenju rukovodioca organa 

državne službe.". 

Član 5. 

(Izmjena člana 14.) 

Član 14. mijenja se i glasi: 

"Član 14. 

(Naknada za godišnji odmor) 

Državni službenik i namještenik za vrijeme godišnjeg 

odmora ima pravo na naknadu plaće u visini svoje neto plaće iz 

prethodnog mjeseca.". 

Član 6. 

(Stupanje na snagu) 

Ovaj Pravilnik stupa na snagu narednog dana od dana 

objavljavanja u "Službenim novinama Kantona Sarajevo". 

Broj 01-9-04-3273/26-1 

01. septembra 2026. godine 

Ministar 

Admir Katica, s. r. 

 

Na osnovu čl. 21. stav (5) tačka a) i 23. stav (3) tačka d) 

Zakona o unutrašnjim poslovima Kantona Sarajevo ("Službene 

novine Kantona Sarajevo", br. 1/16, 26/19, 31/19, 39/20 i 

18/26), čl. 127. tačka n), 82. stav (6) i 86. stav (6) Zakona o 

policijskim službenicima Kantona Sarajevo ("Službene novine 

Kantona Sarajevo", br. 38/18, 26/19, 39/20 i 18/26), na 

prijedlog policijskog komesara, ministar unutrašnjih poslova 

Kantona Sarajevo donosi 

PRAVILNIK 
O IZMJENAMA PRAVILNIKA O USLOVIMA, NAČINU 

BODOVANJA I PROCEDURI ZA UNAPREĐENJE 

POLICIJSKIH SLUŽBENIKA UPRAVE POLICIJE 

MINISTARSTVA UNUTRAŠNJIH POSLOVA 

KANTONA SARAJEVO 

Član 1. 

(Izmjena člana 3.) 

U Pravilniku o uslovima, načinu bodovanja i proceduri za 

unapređenje policijskih službenika Uprave policije Ministarstva 

unutrašnjih poslova Kantona Sarajevo ("Službene novine 

Kantona Sarajevo", br. 45/20 i 47/20) u članu 3. u tački a) tekst: 

"br. 38/18, 26/19 i 39/20" zamjenjuje se tekstom koji glasi: "br. 

38/18, 26/19, 39/20 i 18/26". 

Član 2. 

(Izmjena člana 4.) 

U članu 4. u stavu (1) riječi: "sa izuzetkom početnih 

činova" se brišu. 

Član 3. 

(Izmjena člana 5.) 

U članu 5. u stavu (3) tekst: "br. 2/98 i 48/99" zamjenjuje 

se tekstom koji glasi: "br. 2/98, 48/99 i 61/22". 

Član 4. 

(Izmjena člana 14.) 

U članu 14. stav (4) mijenja se i glasi: 

"(4) Izuzetno od st. (2) i (3) ovog člana policijski 

službenik koji nakon stupanja na snagu Zakona o izmjenama i 

dopunama Zakona o policijskim službenicima Kantona 

Sarajevo ("Službene novine Kantona Sarajevo", broj 18/26) ima 

najmanje navršenih 10 godina staža osiguranja sa efektivnim 

trajanjem u policijskom organu i ima završen najmanje VI 

stepen stručne spreme ili prvi ciklus visokog obrazovanja sa 

ostvarenih najmanje 180 ECTS studijskih bodova akreditirane 

visokoobrazovne institucije može se prijaviti za unapređenje u 

čin mlađi inspektor i iz čina mlađi inspektor u čin inspektor, 

odnosno, ako ima najmanje 180 ECTS studijskih bodova 

akreditirane visokoobrazovne institucije može se prijaviti za 

unapređenje iz čina inspektor u čin viši inspektor.". 

Član 5. 

(Stupanje na snagu) 

Ovaj pravilnik stupa na snagu narednog dana od dana 

objavljivanja u "Službenim novinama Kantona Sarajevo". 

Broj 01-9-04-4791/26 

31. augusta 2026. godine 

Ministar 

Admir Katica, s. r. 

 

Ministarstvo za nauku, visoko obrazovanje i mlade 

Kantona Sarajevo 
U skladu sa članom 70. Zakona o organizaciji organa 

uprave u Federaciji Bosne i Hercegovine ("Službene novine 

Federacije BiH", broj 35/05), čl. 17. st. (1) i (2) i 18. stav (1) 

Zakona o visokom obrazovanju ("Službene novine Kantona 

Sarajevo", broj 36/22 i 28/25) i člana 3. stav (1) Pravilnika o 

utvrđivanju postupka imenovanja i razrješenja članova Savjeta 

ministarstva za visoko obrazovanje Kantona Sarajevo 

("Službene novine Kantona Sarajevo", br. 13/23 i 25/23), 

ministrica za nauku, visoko obrazovanje i mlade Kantona 

Sarajevo donosi 

ODLUKU 
O IMENOVANJU SAVJETA MINISTARSTVA ZA 

VISOKO OBRAZOVANJE KANTONA SARAJEVO 

I 

U Savjet ministarstva za visoko obrazovanje Kantona 

Sarajevo (u daljnjem tekstu: Savjet) imenuju se: 

1. Prof. dr. Zinka Grbo, predstavnica Univerziteta u 

Sarajevu, 

2. Prof. dr. Mustafa Hasani, predstavnik Univerziteta u 

Sarajevu, 

3. Prof. dr. Mirza Dedić, predstavnik Univerziteta u 

Sarajevu, 


